
Sarajevo, 29.10.2024. godine                                                                                                                                                                                                      

Sud Bosne i Hercegovine u Sarajevu, u Apelacionom upravnom vijeću sastavljenom od sudija Zvjezdane Antonović, kao predsjednika vijeća, Mirsade Džindo i Redžiba Begić, kao članova vijeća, odlučujući o žalbi Marka Novaka kandidata političke stranke HDZ BiH-Hrvatska demokratska zajednica BiH, izjavljenoj protiv Odluke Centralne izborne komisije Bosne i Hercegovine broj: 05-1-07-5-2407/24 od 22.10.2024. godine, o utvrđivanju odgovornosti zbog zloupotrebe javnih sredstava i resursa, u nejavnoj sjednici, održanoj dana 29.10.2024. godine, donio je

R J E Š E N J E

Žalba se odbija.

O b r a z l o ž e n j e



Odlukom Centralne izborne komisije Bosne i Hercegovine, broj i datum navedeni u uvodu utvrđena je odgovornost političke stranke Politička stranka HDZ BIH-Hrvatska demokratska zajednica BiH zbog toga što je Marko Novak, nosilac mandata i kandidat navedene političke stranke zloupotrebio javna sredstva i resurse u izbornom periodu, čime je prekršila odredbu 7.2a stav (I) i stav (2) tačka f) Izbornog zakona BiH, pa joj je na osnovu člana 6.7 stav (2) tačka I) Izbornog zakona BiH i primjenom Člana 19.9 stav (l) tačka 7) Izbornog zakona BiH izričena novčana kazna u iznosu od 3.000,00 KM (slovima: tri hiljade konvertibilnih maraka) (stav 1 odluke).


Sa stavom 2 iste odluke utvrđeno je da je Marko Novak, nosilac mandata i kandidat političke stranke HDZ BIH-Hrvatska demokratska zajednica BiH zloupotrebio javna sredstva i resurse u izbornom periodu, čime je prekršio odredbu 7,2a stav (I) i stav (2) tačka 0 Izbornog zakona BiH, pa mu je na osnovu člana 6.7 stav (2) tačka I) Izbornog zakona BiH i primjenom člana 19.9 stav (I) tačka 7) i stav (4) Izbornog zakona BiH izričena: novčana kazna u iznosu od 3.000,00 KM (slovima: tri hiljade konvertibilnih maraka).
Protiv navedene odluke žalbu je izjavio Marko Novak i u istoj navodi  da je CIK BiH pogrešno primjenila odredbe Izbornog zakona BiH i Zakona o upravnom postupku. Navodi da je nesporna činjenica da je na Facebook stranici GO HDZ BiH jasno navedeno da je Marko Novak dao izjavu povodom predmetnog događaja, a ne da se obratio na skupu kako to prijavilac navodi da je isti u duhu slobode govora Ustavom zagarantovanom prava, dao svoj komentar u obliku izjave o tom događaju (ne na skupu niti na obilježavanju otvaranja škole već u prostorijama stranke), a što je preneseno na Facebook stranici.Navodi da se teret dokazivanja negativnih činjenica stavlja na prijavljenoga i da se time krši osnovno načelo nevinosti.
U odgovoru na žalbu Centralna izborna komisija Bosne i Hercegovine (u daljem tekstu CIK BiH) je predložila da se žalba odbije kao neosnovana.  

Žalba nije osnovana.

 
Iz stanja spisa proizilazi da je Centralna izborna komisija Bosne i Hercegovine Centralna izborna komisija Bosne I Hercegovine je dana 11.09.2024. godine putem e-maila grademojdfnessbihpmp@gmail.com zaprimila podnesak sa dokazima koji se odnosi na kršenje odredbe člana 7.3 stav (1) tačka 8. Izbornog zakona Bosne i Hercegovine te da je dana 13.09.2024. godine putem pošte zaprimila informaciju Transparency internatonal BiH sa dokazima koji se odnose na kršenje odredbe člana 7.2a Izbornog zakona Bosne i Hercegovine ("Službeni glasnik BiH”, br. 23/01. 7/02, 9/02. 20/02, 25/02. 4/04. 20/04. 25/05. 52/05, 65/05, 77/05. 11/06, 24/06. 32/07, 33/08. 37/08. 32/10. 18/13, 7/14. 31/16. 41/20, 3 8/22. 51/22. 67/22 i 24/24). U podnesku/informaciji se navodi da je na zvaničnoj stranici političke stranke HDZ BIH objavljeno da je 10. septembra 2024. godine svečano otvorena nova zgrada osnovne škole Ivan Gundulić u Mostaru, te da su se u sklopu proslave obratili kandidat političke stranke HDZ BIH Damir Knezović, predsjednik GO HDZ BIH Mostar Marko Novak, kao i funkcionerka stranke Marija Buhač i član Mario Kordić, kao i da je na taj način došlo je do zloupotrebe javnih resursa ali i djece u izborne svrhe.
U postupku ispitivanja formalno pravne strane podnesaka Centralna izborna komisija BiH je utvrdila da isti sadrži formalne nedostatke jer su podneseni od neovlaštenih lica iz kojih razloga je u smislu Člana 6.2 stav (2) i (3) Izbornog zakona Bosne i Hercegovine predmetne podneske cijenila kao inicijativu za pokretanje postupka i postupak vodila po službenoj dužnosti.
Postupajući po navedenoj inicijativi Centralna izborna komisija BiH je nakon prijema, u skladu sa zakonskom procedurom, aktom broj: 05-1-07-5-2140-2/24 od 18.09.2024. godine, inicijativu dostavila političkoj stranci HDZ BIH-Hrvatska demokratska zajednica Bili na izjašnjenje u roku od 24 sata od prijema obavijesti, a posebno da se izjasne kandidati Damir Knezović, Marko Novak i Mario Kordić, te Marija Buhač.
Kandidat Marko Novak u svom izjašnjenju ističe da je netačna informacija da se obratio prisutnima na skupu, istina je da je bio prisutan ali se nije obraćao, te da je jedini osvrt povodom svečanog otvaranja OŠ Ivana Gundulića u Vojnu dao isključivo komentarom na FB stranici koja je objavljena u sklopu predmetnog članka. Navodi da se njegovo postupanje i njegova izjava ne mogu dovesti u vezu sa povredama koje propisuje Izborni zakon BiH. Navodi da u odnosu na prigovor koji se tiče korištenja djece u predizborne svrhe, prigovori su deplasirani ne mogu se dovesti u vezu sa političkim subjektom, budući da organizacija svečanog otvaranja škole Ivana Gundulića nije organizovana od strane političke stranke, niti je organizovanje događaja učinjeno u svrhu predizborne kampanje.
Iz stanja spisa proizilazi da je uvidom u kompletan spis predmeta (tekst objavljen na na zvaničnoj stranici HDZ BiH-Hrvatska demokratska zajednica BiH) Cik BiH utvrdio da je politička stranka HDZ BIH-Hrvatska demokratska zajednica BiH odgovorna što je Marko Novak, nosilac mandata i kandidat navedene političke stranke zloupotrebio javna sredstva i resurse u izbornom periodu, čime je prekršila odredbu 7.2a stav (1) i stav (2) tačka f) Izbornog zakona BiH. Takođe je utvrđeno da je Marko Novak, nosilac mandata i kandidat političke stranke HDZ BIH-Hrvatska demokratska zajednica BiH, zloupotrebio javna sredstva i resurse u izbornom periodu, čime je prekršio odredbu 7.2a stav (1) i stav (2) tačka f) Izbornog zakona BiH.
 
Neosnovani su  navodi  žalitelja da su  u  toku  postupka učinjene povrede postupka, jer iz stanja spisa proizilazi da je žalitelju omogućeno da se izjasni o svim činjenicama i okolnostima koje su važne za donošenje rješenja (odluke). Isto tako, iz stanja spisa prozilazi da je u toku postupka pravilno izvršena ocjena dokaza i da je činjenično stanje utvrđeno, na osnovu savjesne i brižljive ocjene svakog dokaza i svih dokaza zajedno, kao i na osnovu rezultata cjelokupnog postupka.
Centralna izborna komisija je iz provedenih dokaza  utvrdila da je na stranci HDZ BIH objavljen sporni tekst pod naslovom „ Mještani naselja Vojno i Bijelo Polje proslavljaju svečano otvorenje nove zgrade OŠ Ivana Gunditlića" iz kojeg je vidljivo je da se između ostalih prisutnima obratio Marko Novak koji je kandidat političke stranke HDZ BIH na predstojećim izborima 2024, godine i nosilac mandata sa riječima „Danas smo ovdje u Vojnu da bi pokazali naše zajedništvo. Zajedništvo je snaga koja pokreće našu stranku, ali i naše društvo. Hrvatsko zajedništvo je uslov svih naših pobjeda" istaknuo je Novak.
Iz navedenog teksta nesporno proizilazi da je Marko Novak kao kandidat i nosilac mandata bio prisutan na događaju otvaranje OS Ivana Gundulića u Vojno, što imenovani i ne spori u svom izjašnjenju. Takođe proizilazi da se pored ostalih i on obratio prisutnima gdje na navedeni događaj (otvorenje škole) koji je Vlada HNŽ finansirala, iskoristio za promociju političke stranke kojoj pripada što proizilazi iz njegovog govora Danas smo ovdje u Vojnu da bi pokazali naše zajedništvo. Zajedništvo je snaga koja pokreće našu stranku, ali i naše društvo. Dakle fokus njegovog govora nije bio na otvorenju škole, nego na promociji političke stranke kojoj pripada.
Neosnovani  su  navodi  žalitelja kojim osporava da se  obratio na navedenom skupu i kojim ukazuje da je samo  dao  svoj komentar u obliku  izjave o tom događaju, jer je u  tekstu koji je objavljen na zvaničnoj stranici HDZ BiH navedeno "Marko Novak, predsjednik GO HDZ BiH Mostar istaknuo je važnost zajedništva, u svim trenutcima i svim projektima !". Dakle, s obzirom da je navedeno nastavak prethodnog dijela teksta gdje je navedeno da se u sklopu proslave prisutnima obratio Damir Knezović kandidat HDZ BiH jasno proizilazi da se Marko Novak obraćao prisutnima na događaju i da je navedeni događaj (otvorenje škole) koji je finansirala Vlada HNŽ iskoristio za promociju političke stranke, a što proizilazi iz njegovog naprijed navedenog govora.
Osim toga, navodi  žalitelja su  kontradiktorni, jer je isti  u datom  izjašnjenju istakao da je njegov jedini osvrt povodom svečanog otvorenja OŠ Ivana Gundulića dao isključivo komentarom na Facebook stranci koja je objavljena u sklopu predmetnog članka, dok je sa druge strane sada u žalbi navodi da je dao svoj komentar u obliku izjave o tom događaju (ne na skupu niti na obilježavanju otvaranja škole već u prostorijama stranke).
Dakle, odlučna činjenica za utvrđivanje odgovornosti žalitelja u konkretnom slučaju je ta da je žalitelj u svojoj izjavi istaknuo političku stranku (promovisao) kojoj pripada i to na  javnom događaju (otvaranju škole). 
Samu visinu  izrečene kazne ovo vijeće nije preispitivalo, iz razloga što  ista nije ni osporavana žalbom.
Iz svih izloženih razloga ovo vijeće je osporenu odluku, ocijenilo u potpunosti pravilnom i zakonitom, slijedom čega je žalbu, primjenom odredbe člana 81. stav 1. Zakona o upravnim sporovima Bosne i Hercegovine („Službeni glasnik BiH“ broj 19/02 do 74/10) valjalo odbiti.

                                                                                     PREDSJEDNIK VIJEĆA

                                                                                              S U D I J A 

